
«ԵՐԿԱԹՈՒՂՈՒ ՇԻՆԱՐԱՐՈՒԹՅԱՆ ՏՆՕՐԻՆՈՒԹՅՈՒՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ ԼՈՒԾԱՐԵԼՈՒ ՄԱՍԻՆ
 
Ղեկավարվելով «Բաժնետիրական Ընկերությունների մասին» Հայաստանի Հանրապետության օրենքի 27-րդ հոդվածով, 67-րդ հոդվածի 1-ին մասի «գ» ենթակետով և 68-րդ հոդվածի 7-րդ մասով՝ Հայաստանի Հանրապետության կառավարությունը որոշում է.
1. ՀՀ օրենսդրությամբ սահմանված կարգով լուծարել Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարության «Երկաթուղու շինարարության տնօրինություն» փակ բաժնետիրական ընկերությունը (գտնվելու վայր, Երևան քաղաքի,Նալբանդյան 28, պետական գրանցման համարը 286.120.07382):

2. Հայաստանի Հանրապետության կառավարությանն առընթեր պետական գույքի կառավարման վարչության պետին` «Երկաթուղու շինարարության տնօրինություն» փակ բաժնետիրական ընկերության  լուծարման աշխատանքներն իրականացնելու նպատակով սույն որոշումը ուժի մեջ մտնելուց հետո 15-օրյա ժամկետում ստեղծել լուծարման հանձնաժողով` դրա կազմում ընդգրկելով Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարության (մեկ անդամ), Հայաստանի Հանրապետության ֆինանսների նախարարության (մեկ անդամ), Հայաստանի Հանրապետության արդարադատության նախարարության (մեկ անդամ), Հայաստանի Հանրապետության կառավարությանն առընթեր պետական գույքի կառավարման վարչության (երկու անդամ՝ հանձնաժողովի նախագահ և անդամ-քարտուղար) և Հայաստանի Հանրապետության կառավարությանն առընթեր պետական եկա​մուտ​ների կոմիտեի (մեկ անդամ) ներկայացուցիչներին:
3. Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարին` լուծարման հանձ​նաժողովի ստեղծումից հետո մեկամսյա ժամկետում ապահովել «Երկաթուղու շինարարության տնօրինություն» փակ բաժնետիրական ընկերության  համապատասխան փաստաթղթերի և գույքի, այդ թվում՝ դրամական միջոցների, արժեթղթերի և գույքային իրավունքների հանձնումը լուծարման հանձնաժողովին:
4. Սահմանել, որ
1) «Երկաթուղու շինարարության տնօրինություն» փակ բաժնետիրական ընկերության պարտատերերի պահանջների բավարարումից հետո մնացած գույքի առկայության դեպքում այն հանձնվում է Հայաստանի Հանրապե​տության կառավարությանն առընթեր պետական գույքի կառավարման վարչության տնօրինությանը,

2) «Երկաթուղու շինարարության տնօրինություն» փակ բաժնետիրական ընկերության պարտատերերի հետ հաշվարկներն ավար​տելուց հետո դեբիտորական պարտքերի և այլ պահանջների իրավունքները փոխանց​վում են Հայաստանի Հանրապետության ֆինանսների նախարարությանը:

ՀԻՄՆԱՎՈՐՈՒՄ
Հայաստանի Հանարապետության կառավարության 
<< Երկաթուղու շինարարության տնօրինություն>> փակ բաժնետիրական ընկերությունը լուծարելու մասին>> որոշման
1. Անհրաժեշտությունը. 
Նախագծի ընդունումը պայմանավորված է պետական կառավարման ապարատի օպտիմալացման  նպատակով, ինչպես նաև պետական կառավարման մարմնին վերապահված գործառույթների արդյունավետ իրականացման և ծախսերի նվազեցման հանգամանքով:
2. Ընթացիկ իրավիճակը և խնդիրները. 
Քանի որ, Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարության «Երկաթուղու շինարարության տնօրինություն» փակ բաժնետիրական ընկերությունը, բացի հարավային երկաթուղու երկաթուղային գծերի նախագծման և կառուցման նկատմամբ վերահսկողությունից  չունի այլ գործառույթներ:  Ներկայումս գործըկեր՝ կոնցեսիոներ  «Ռասիա» ՖԶԷ ընկերության  հետ բանակցությունները անորոշ ժամանակով ձգձգվում են, ուստի նպատակահարմար է Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարության «Երկաթուղու շինարարության տնօրինություն» փակ բաժնետիրական ընկերությունը լուծարել:
   3. Ակնկալվող արդյունքը.
Նախագծի ընդունումը կհանգեցնի պետական կառավարման մարմնին վերապահված գործառույթների արդյունավետ իրականացման և բյուջետային  ծախսերի նվազեցման:
ՏԵՂԵԿԱՆՔ
Հայաստանի Հանրապետության կառավարության 
<< Երկաթուղու շինարարության տնօրինություն>> փակ բաժնետիրական ընկերությունը լուծարելու մասին>> փոփոխություններ կամ լրացումներ  կատարելու  անհրաժեշտության կամ բացակայության  մասին
Հայաստանի Հանրապետության կառավարության <<Երկաթուղու շինարարության տնօրինություն>> փակ բաժնետիրական ընկերությունը լուծարելու մասին>> որոշման  նախագծի ընդունումը այլ իրավական ակտերում  փոփոխություններ  կամ  լրացումներ  կատարելու  անհրաժեշտություն  չի  առաջացնում:
ՏԵՂԵԿԱՆՔ
Հայաստանի Հանրապետության կառավարության 
<< Երկաթուղու շինարարության տնօրինություն>> փակ բաժնետիրական ընկերությունը լուծարելու մասին>> որոշման  նախագծի  ընդունման  կապակցությամբ  պետական  բյուջեում  ծախսերի  և  եկամուտների  ավելացման  կամ  նվազման  մասին
Հայաստանի Հանրապետության կառավարության <<Երկաթուղու շինարարության տնօրինություն>> փակ բաժնետիրական ընկերությունը լուծարելու մասին>> որոշման  նախագծի ընդունումը 2016թ Հայաստանի Հանրապետության  պետական  բյուջեի  ծախսերում  և եկամուտներում ավելացում կամ նվազեցում, ինչպես  նաև  լրացուցիչ  ֆինանսական  միջոցների  անհրաժեշտություն  չի  առաջացնում:
ՑԱՆԿ
Հայաստանի Հանրապետության կառավարության 
<< Երկաթուղու շինարարության տնօրինություն>> փակ բաժնետիրական ընկերությունը լուծարելու մասին>> որոշման  նախագծի  հեղինակների  (մշակողների)
Հայաստանի Հանրապետության կառավարության <<Երկաթուղու շինարարության տնօրինություն>> փակ բաժնետիրական ընկերությունը լուծարելու մասին>> որոշման  նախագիծը  մշակվել է ՀՀ տրանսպորտի, կապի և տեղեկատվական տեխնոլոգիաների նախարարության  աշխատակազմի  ֆինանսատնտեսագիտական  և  հաշվապահական  հաշվառման  վարչության կողմից:

ՑԱՆԿ
Իրավական ակտերի,  որոնց հիման վրա կամ որոնցից օգտվելով
 մշակվել է  Հայաստանի Հանրապետության կառավարության 
<< Երկաթուղու շինարարության տնօրինություն>> փակ բաժնետիրական ընկերությունը լուծարելու մասին>> որոշման նախագիծը
Հայաստանի Հանրապետության կառավարության <<Երկաթուղու շինարարության տնօրինություն>> փակ բաժնետիրական ընկերությունը լուծարելու մասին>> որոշման նախագիծը մշակվել  է <<Բաժնետիրական ընկերությունների մասին>>,  <<Իրավական  ակտերի  մասին>> ՀՀ   օրենքների  և ՀՀ կառավարության 1999թ. դեկտեմբերի 14-ի թիվ 752 որոշման հիման  վրա:

ՏԵՂԵԿԱՆՔ
Հայաստանի Հանրապետության կառավարության 

<< Երկաթուղու շինարարության տնօրինություն>> փակ բաժնետիրական ընկերությունը լուծարելու մասին>> որոշման նախագծի վերաբերյալ շահագրգիռ մարմիններից ստացված առաջարկությունների վերաբերյալ
	Առաջարկության հեղինակը¸

Գրության ստացման ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխություն-ները

	ՀՀ ԿԱ պետական գույքի կառավարման վարչություն

29.11.2016

01/13.21/6268-16


	Ի պատասխան 2016 թվականի նոյեմբերի 24-ի Ձեր N 01/15.3/16006-16 գրության` Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարության «Երկաթուղու շինարարության տնօրինություն» փակ բաժնետիրական ընկերությունը լուծարելու մասին Հայաստանի Հանրապետության կառավարության որոշման նախագծի (այսուհետ` Նախագիծ) վերաբերյալ ներկայացնում եմ հետևյալ դիտողություններն ու առաջարկությունները՝

1.Նախագծի վերնագրից հանել Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարության բառերը: 


	Ընդունվել է:
	Կատարվել է համապատաս խան փոփոխություն 

	
	2.Նախագծի նախաբանում հղում կատարել նաև «Բաժնետիրական ընկերությունների մասին» ՀՀ օրենքի 67-րդ հոդվածի 1-ին մասի «գ» ենթակետին և 68-րդ հոդվածի 7-րդ մասին:     
	Ընդունվել է:
	Կատարվել է համապատաս խան փոփոխություն 

	
	3. Նախագծի 1-ին կետում լրացնել ընկերության գտնվելու վայրը և պետական գրանցման համարը:
	Ընդունվել է:
	Կատարվել է համապատաս խան փոփոխություն 

	
	4. ՀՀ կառավարության 1999թ. դեկտեմբերի 14-ի թիվ 752 որոշման 2-րդ կետով սահմանված է, որ պետական մասնակցությամբ առևտրային կազմակերպությունների (բացառությամբ ՀՀ քաղաքացիական օրենսգրքով սահմանված կազմակերպական-իրավական ձևեր չունեցող առևտրային կազմակերպությունների) լուծարման գործընթացն իրականացվում է ՀՀ կառավարությանն առընթեր պետական գույքի կառավարման վարչության պետի հրամաններով ստեղծված լուծարման հանձնաժողովների կողմից: Ելնելով նշվածից և այն հանգամանքից, որ լուծարվող իրավաբանական անձի լուծարման գործընթացի կազմակերպումն ապահովում է լուծարման հանձնաժողովը, անհրաժեշտ է Նախագծի 2-րդ կետի 2)-րդ ենթակետը հանել և 2-րդ կետով սահմանել լուծարման հանձնաժողովի կառուցվածքը՝ ՀՀ կառավարության 1999թ. դեկտեմբերի 14-ի թիվ 752 որոշմամբ հաստատված կարգի 2-րդ կետին համապատասխան, այն է՝ 

«2. Հայաստանի Հանրապետության կառավարությանն առընթեր պետական գույքի կառավարման վարչության պետին` «Երկաթուղու շինարարության տնօրինություն» փակ բաժնետիրական ընկերության  լուծարման աշխատանքներն իրականացնելու նպատակով ստեղծել լուծարման հանձնաժողով` կազմում ընդգրկելով Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարության (մեկ անդամ), Հայաստանի Հանրապետության ֆինանսների նախարարության (մեկ անդամ), Հայաստանի Հանրապետության արդարադատության նախարարության (մեկ անդամ), Հայաստանի Հանրապետության կառավարությանն առընթեր պետական գույքի կառավարման վարչության (երկու անդամ՝ հանձնաժողովի նախագահ և անդամ-քարտուղար) և Հայաստանի Հանրապետության կառավարությանն առընթեր պետական եկա​մուտ​ների կոմիտեի (մեկ անդամ) ներկայացուցիչներին»:
	Ընդունվել է:
	Կատարվել է համապատաս խան փոփոխություն 

	
	5. Նախագիծը լրացնել նոր 3-րդ կետով, հետևյալ խմբագրությամբ՝ 

«3. Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարին` լուծարման հանձ​նաժողովի ստեղծումից հետո մեկամսյա ժամկետում ապահովել «Երկաթուղու շինարարության տնօրինություն» փակ բաժնետիրական ընկերության  համապատասխան փաստաթղթերի և գույքի, այդ թվում՝ դրամական միջոցների, արժեթղթերի և գույքային իրավունքների հանձնումը լուծարման հանձնաժողովին»: 
	Ընդունվել է:
	Կատարվել է համապատաս խան փոփոխություն 

	
	6. Նախագծի 2-րդ կետի 3)-րդ ենթակետը և 3-րդ կետը միացնել և շարադրել որպես մեկ կետ, հետևյալ  խմբագրությամբ՝

«4. Սահմանել, որ՝

1) «Երկաթուղու շինարարության տնօրինություն» փակ բաժնետիրական ընկերության պարտատերերի պահանջների բավարարումից հետո մնացած գույքի առկայության դեպքում այն հանձնվում է Հայաստանի Հանրապե​տության կառավարությանն առընթեր պետական գույքի կառավարման վարչության տնօրինությանը,

2)«Երկաթուղու շինարարության տնօրինություն» փակ բաժնետիրական ընկերության պարտատերերի հետ հաշվարկներն ավար​տելուց հետո դեբիտորական պարտքերի և այլ պահանջների իրավունքները փոխանց​վում են Հայաստանի Հանրապետության ֆինանսների նախարարությանը»:
	Ընդունվել է:
	Կատարվել է համապատաս խան փոփոխություն 

	
	7. Հիմք ընդունելով «Իրավական ակտերի մասին» ՀՀ օրենքի 60-րդ հոդվածը, Նախագծի 4-րդ կետը հանել:
	Ընդունվել է:
	Կատարվել է համապատաս խան փոփոխություն 

	
	8. Միաժամանակ հայտնում ենք, որ Նախագծում բացակայում են <<Իրավական ակտերի մասին>> Հայաստանի Հանրապետության օրենքի 28-րդ հոդվածի 1-ին մասի 2-րդ և 3-րդ ենթակետերով սահմանված տեղեկանքները:
	Ընդունվել է:
	Կատարվել է համապատաս խան փոփոխություն 

	ՀՀ ֆինանսների նախարարություն

5.12.2016

01/11-1/26896-16
	Ի պատասխան Ձեր` 24.11.2016թ. թիվ 01/15.3/16009-16 գրության, տեղեկացնում ենք, որ «Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարության «Երկաթուղու շինարարության տնօրինություն» փակ բաժնետիրական ընկերությունը լուծարելու մասին» Հայաստանի Հանրապետության կառավարության որոշման նախագիծն (այսուհետ` Նախագիծ) ուսումնասիրվել է ՀՀ ֆինանսների նախարարությունում, որի վերաբերյալ հայտնում ենք հետևյալը.

1. Նախագծի նախաբանում առաջարկում ենք հղում կատարել նաև «Բաժնետիրական ընկերությունների մասին» ՀՀ օրենքի 67-րդ և 68-րդ հոդվածներին,
	Ընդունվել է:
	Կատարվել է համապատաս խան փոփոխություն 

	
	2. անհրաժեշտ է Նախագիծը համապատասխանեցնել ՀՀ կառավարության 1999 թվականի դեկտեմբերի 14-ի թիվ 752 որոշման 1-ին կետով հաստատված կարգի 2-րդ կետի պահանջներին, մասնավորապես` Նախագծում նախատեսել դրույթ, որով կսահմանվի, որ «Երկաթուղու շինարարության տնօրինություն» փակ բաժնետիրական ընկերության (այսուհետ` ընկերություն) լուծարման աշխա​տանքներն իրականացնելու նպատակով ստեղծվելու է լուծարման հանձնաժողով, որի կազմում կընդգրկվեն համապատասխան պետական մարմինների ներկայացուցիչներ,
	Ընդունվել է:
	Կատարվել է համապատաս խան փոփոխություն 

	
	3. Նախագծին կից ներկայացված տեղեկանք-հիմնավորման մեջ առաջարկում ենք նշել ընկերության գտնվելու վայրն ու պետական գրանցման համարը, ինչպես նաև ներառել դրա ակտիվների և պարտավորությունների վերաբերյալ տվյալները:
	Ընդունվել է:
	Կատարվել է համապատաս խան փոփոխություն 

	ՀՀ արդարադատության նախարարություն
	1/ Նախագծի վերնագրում <Ն> տառն անհրաժեշտ է փոխարինել <Ա> տառով՝ հաշվի առնելով <Իրավական ակտերի մասին> ՀՀ օրենքի 2-րդ հոդվածի պահանջները:

2/ Նախագծի 2-րդ կետում անհրաժեշտ է հստակեցնել, թե <Երկաթուղու շինարարության տնօրինություն> փակ բաժնետիրական ընկերությունը լուծարելու մասին> Հայաստանի Հանրապետության կառավարության որոշումն ուժի մեջ մտնելուց հետո ինչ ժամկետում պետք է ստեղծվի լուծարման հանձնաժողովը:


	Ընդունվել է:
	


